
ᐃᐦᑖᐎᓂᐦᒡ ᑳ ᐱᒦᐦᑭᑭᓂᐎᒡ ᑎᐹᒋᒨᓯᓂᐦᐄᑭᓐ
Iᑳᓂᐙᐱᐦᑎᐦᒡᒑ ᒌᐦ ᐄᔑ ᑖᐦᑮᐃᒑᐱᔨᔨᒡ ᐋᐱᑎᓰᐎᓂᔨᐤ

ᒑ ᐄᔑ ᐋᐱᑎᔒᔥᑎᑭᓂᐎᒡ

ᐋᐦ ᒫᒨᐱᔥᑎᑭᓂᐎᒡ ᒑᒀᓐ ᒑ ᐋᔨᒧᑖᒡ

ᐊᓂᒌ ᑳ ᐋᐱᑎᔑᔥᑎᐦᒡ ᐅᑎᑖᔨᐦᑎᒧᐎᓂᐙᐤ

ᑳ ᐐᒋᐦᐄᐙᒡ ᑳ ᐄᔑ ᐙᐱᐦᑎᐦᒡ

 2026

ᐊᓂᒌ ᑳ ᐋᐱᑎᔒᔥᑎᐦᒡ ᐋᑯᑖᐦ ᐅᑖᐦ ᑳ ᓂᔥᑎᐎᓂᐙᒡ
ᒧᔖᐙᐦᔮᐅᐲᓯᒽᐦ 2025 ᐲᐦᐃᒻ ᒋᓵᐲᓯᒽᐦ 2026, ᐅᑖᐦ
ᑰᐦᒋᐙᕌᐱᒃ, ᑰᐦᒋᐙᒃ ᑭᔮᐦ ᑯᐙᒃᑖᒃ ᐅᔮ ᒑ ᒌᐦ ᐃᐦᑐᑎᑭᓂᐎᐎᔨᒡ: 

ᐊᑎᑎᐤ ᒑ ᒌᐦ ᒋᔅᒑᔨᐦᑖᑯᓂᔨᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᔨᒡ
ᐋᐱᑎᓰᓈᓂᐎᐎᔨᒑ᙮
ᒑ ᐋᔨᒧᑖᒡ ᐊᓂᑖᐦ ᐙᐦ ᐄᔑ ᐐᒋᐦᐄᐙᒡ ᑭᔮᐦ ᐐᔨᐙᐤ ᑭᔮᐦ ᒑ
ᐹᐦᑖᑯᐦᑖᒡ ᐅᑎᔨᒧᐎᓂᐙᐤ ᐅᐦᒋ ᐊᓂᔮ ᐋᐱᑎᓰᐎᓂᔨᐤ ᐙᐦ
ᐃᐦᑐᑎᑭᓂᐎᐎᔨᒡ᙮

ᐊᓐ ᒑ ᒑᒋᔖᐹᔮᒡ ᒑ ᒫᒨᐱᓈᓂᐎᒡ ᐋᑯᑎᐦ ᒑ ᐋᔨᒧᑖᒡ ᓅᒻ ᒑ
ᐄᔑᓈᑯᐦᒡ ᑭᔮᐦ ᐊᓂᑖᐦ ᒑ ᐄᔑ ᐋᐱᑎᔒᔥᑎᑭᓂᐎᒡ ᐊᓐ ᒑ ᐋᑎ
ᐃᔨᔅᐱᔨᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐆ ᓂᔮᔪ ᒑᒀᓐ ᒑ ᐋᔨᒧᑖᒡ ᑭᔮᐦ
ᐐᐦ ᒋᔅᒑᔨᐦᑖᑯᐦᒡ:

ᒑᒀᓐ ᐙᐦᒋ ᐃᐦᑎᑯᐦᒡ ᐋᐦ ᐐᐦ ᒋᔅᒑᔨᐦᑖᑯᐦᒡ ᒑ ᑖᐦᑭᐦᐄᒑᐱᔨᒡ ᐊᓐ
ᐙᐦ ᐃᐦᑐᑎᑭᓂᐎᒡ?
ᑖᓂᑎᐦ ᐙᐦᒋ ᒋᔥᒋᐱᔨᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ
ᑖᐦᑭᐦᐄᒑᐱᔨᒡ?
ᒑᒀᓐ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ?
ᑖᓂᑎᐦ ᒑ ᐃᐦᑐᑎᑭᓂᐎᒡ ᐋᐦ ᐐᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ
ᑖᐦᑭᐦᐄᒑᐱᔨᒡ ᐅᑖᐦ ᐊᑎᒫᐲᓯᒽ?
ᐊᐙᓐ ᒑ ᐐᒋᐦᐄᐙᑦ?

 ᒌᐦ ᐄᔥᒀᐱᐦᑖᒌᔑᑳᒑ ᐋᑯᑎᐦ ᐊᑎᑎᐤ ᒑ ᐊᔩᒥᐦᐄᑐᓈᓂᐎᒡ, ᐋᐦ
ᒫᒨᐱᒡ ᐊᐙᓂᒌ ᒑ ᔒᐦᒋᒫᒡ ᒑ ᐐᐦᑎᒥᔨᒡᐦ ᐊᐙᔨᐤᐦ
ᐅᒋᔅᒑᔨᐦᑎᒧᐎᓂᐙᔨᐤ, ᐊᓂᔮ ᑳ ᐄᔑ ᐃᐦᑐᑎᒥᔨᒡᐦ ᑭᔮᐦ ᒑᒀᔨᐤ ᐋᔑ
ᐹᔣᔨᐦᑎᒥᔨᒡᐦ ᒑ ᒌᐦ ᐃᐦᑐᑎᑭᓂᐎᐎᔨᒡ ᐅᐦᒋ ᒑ ᒌᐦ
ᐐᒋᐦᐄᐙᓂᐎᐎᔨᒡ ᐅᑖᐦ ᐅᐦᒋ ᐃᐦᑖᐎᓂᐦᒡ ᑭᔮᐦ ᒑᒀᔨᐤ ᒑ
ᐐᐦᒋᐦᐄᑯᒡ ᐄᔅᑯᑎᒃ ᐋᐱᑎᓰᓈᓂᐎᐎᔨᒑ, ᒑ ᒌᐦ ᐄᔑ ᐐᒋᐦᐄᐙᒡ
ᑭᔮᐦ ᔮᔨᑖ ᑭᔮᐦ ᐎᔨᐙᐤ ᒑ ᐐᐦᑎᐦᒡ ᐋᑖᔨᐦᑎᒥᐦᐄᑯᒡ᙮

ᒋᔅᒑᔨᐦᑎᔨᐙᐎᓐ ᒑ ᐄᔑᓈᑯᐦᒡ
ᐋᑯᑖᐦ ᒑ ᐄᔑᓈᑯᐦᑖᑭᓂᐎᒡ ᒑᒀᓐ ᐋᐦ ᐐᐦ ᒋᔅᒑᔨᐦᑎᔨᐙᓂᐎᒡ ᔮᔨᑖ ᐋᐦ ᐙᐦᒋᔨᑯᒡ ᐊᐙᓂᒌ
ᐅᑖᐦ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ ᑭᔮᐦ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐄᔥᒌᒫᐅᒌᐦᒡ ᐋᔑ
ᒫᒨᐋᐱᑎᔒᔥᑎᑭᓂᐎᒡ ᓂᓈᐦᑭᐤ ᒑᒀᓐ᙮
ᐊᓐ ᒑᒀᓐ ᒑ ᐐᒋᐦᐄᐙᒡ
ᑖᑆᐦ ᒑ ᐐᒋᐦᐄᐙᔨᒡ ᐊᓂᔮ ᐋᔑ ᐐᒋᐦᐄᐙᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐅᐦᒋ ᐋᐦ ᐐᐦ
ᐋᐱᑎᓰᓈᓂᐎᐎᔨᒡ, ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᔨᒡ, ᑭᔮᐦ ᐋᐦ
ᓂᑐᐦᑎᐙᑭᓂᐅᐎᒡ ᐋᔪᐎᒄ ᒑ ᓂᑎᐙᔨᑎᐦᒡ: ᐋᑳ ᒑ ᐴᓂᐱᔨᔨᒡ ᐋᔑ ᑎᐱᐦᐄᑭᓂᐎᐎᔨᒡ,
ᔖᐳᒋᔅᒑᔨᐦᑎᒧᐎᓂᔨᐤ ᐋᐦ ᐅᔥᑳᔨᒡ ᒑ ᐋᐱᑎᓂᔨᒡ, ᒑ ᒥᔻᐱᑎᓯᔨᒡᐦ ᐊᓂᔮᐦ ᐊᐙᔨᐤᐦ ᒑ
ᐋᐱᒋᐦᐋᒡ, ᐅᑎᐦᑖᐎᓂᐙᐦᒡ ᐋᐦ ᐅᒋᔨᒡᐦ ᐊᐙᔨᐤᐦ ᒑ ᐅᒋᒫᐦᑭᐦᑎᒥᔨᒡᐦ ᑭᔮᐦ ᑯᐃᔅᒄ ᒑ ᐐᐦᑖᑯᓂᔨᒡ
ᒑᒀᔨᐤ ᐋᑎ ᐃᔨᔅᐱᔨᔨᒡ᙮ ᐋᑯᑎᐦ ᒥᔥᑏᐦ ᒑ ᐐᒋᐦᐄᐙᐱᔨᔨᒡ ᐐᔨᐙᐤ ᓂᔥᑎᒻ ᐄᔨᔨᐅᒡ ᑭᔮᐦ
ᐄᔥᒌᒫᐅᒡ ᐋᐦ ᓂᑐᐦᑎᐙᑭᓂᐅᐎᒡ ᐐᒋᐦᐄᐙᑣᐙ ᒑᒀᔨᐤ ᐋᐦ ᐎᔮᔨᐦᑖᑯᓂᔨᒡ ᒑ
ᐄᔅᐱᔨᐦᑖᑭᓂᐎᐎᔨᒡ᙮
ᒑ ᒌᐦ ᐄᔑ ᒥᔪᐱᔨᒡ ᐊᓂᑖᐦ ᐋᐦ ᓂᑑᒋᔅᒑᔨᐦᑖᑯᐦᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ
ᒑ ᒌᐦ ᐄᔑ ᒥᔪᐱᔨᒡ ᐊᓂᑖᐦ ᐋᐦ ᓂᑑᒋᔅᒑᔨᐦᑖᑯᐦᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ
ᐋᑯᑎᐦ ᒑ ᒌᐦ ᐅᐦᒋ ᐊᒋᐎᐱᔨᒡ ᐎᔨᐐᑎᒫ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐐᔓᐙᓂᐎᒡ ᑭᔮᐦ
ᐊᑎᑎᐤ ᒑ ᒥᔪᓂᓯᑐᐦᑖᑯᐦᒡ, ᐙᐦᒋᔨᐙᒡ, ᑭᔮᐦ ᔮᔨᑖᐦ ᒑ ᐊᔨᒥᐦᐋᑭᓂᐅᐎᒡ ᐊᐙᓂᒌ ᐊᓂᔮ ᐋᔑ
ᒋᔅᒑᔨᐦᑎᐦᒡ, ᐊᓂᑎᐦ ᒑ ᒌᐦ ᐅᐦᒋᐱᔨᒡ ᐊᓐ ᑎᔮᑆᒥᑭᐦᒡ, ᑭᔮᐦ ᑯᐃᔅᒄ ᒑ ᒋᔅᒑᔨᐦᑎᔨᐙᓂᐎᒡ ᐅᑖᐦ
ᐄᔨᔨᐤ ᑭᔮᐦ ᐄᔥᒌᒫᐤ ᒋᔅᒑᔨᐦᑎᒧᐎᓐ ᐋᐦ ᐋᐱᑎᐦᒡ, ᑭᔮᐦ ᐋᑳ ᒑ ᐃᔮᔨᐎᔨᐙᒡ ᐋᐦ ᐐᐦ
ᐊᔨᒥᐦᐋᑭ ᐅᐎᒡ ᐊᐙ ᒌᐅᐦᒋ ᐅᒋᔅᒑᔨᐦᑎᒧᐎ ᐙᐤ

ᒋᔅᒑᔨᐦᑎᔨᐙᐎᓐ ᒑ ᐄᔑᓈᑯᐦᒡ
ᒥᓯᓂᐦᐄᑭᓐᐦ ᐅᐦᒋ ᐊᓐ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᔮᔨᑖ ᐅᑎᔨᒧᐎᓂᐙᐤ ᒋᑭ
ᐋᐱᑎᓂᔨᐤ ᑭᔮᐦ ᒋᑭ ᐙᐦᒌᐎᒡ ᒑ ᒌᐦ ᐙᐱᐦᑎᐦᒡ᙮
ᓂᓈᐦᑭᐤ ᒋᑭ ᒋᔅᒑᔨᐦᑎᔮᑭᓂᐅᐎᒡ ᐊᐙᓂᒌ ᐐᔨᐙᐤ ᑭᔮᐦ ᒑ ᒌᐦ ᐐᒋᐦᐄᐙᒡ ᑭᔮᐦ ᐐᐦᑎᐦᒡ
ᐋᑖᔨᐦᑎᒥᐦᐄᑯᒡ᙮
ᑯᐃᔅᒄ ᒋᑭ ᐄᔑᓈᑯᓐ ᑭᔮᐦ ᒋᑭ ᐐᒋᐦᐄᐙᐤ ᐊᓂᔮ ᒑ ᐄᔑ ᐋᔨᒧᑎᐦᒡ ᐊᐙᓂᒌ ᐋᑖᔨᐦᑎᒥᐦᐄᑯ
ᓂᒧᐐ ᒥᒄ ᐊᓐ “ᒑᒀᓐ ᒑ ᐙᐦᒋᔨᐙᒡ” ᒋᑭ ᐄᔑᓈᑯᓐ ᐊᓐ ᐙᐦ ᒋᔅᒑᔨᐦᑖᑯᐦᒡ᙮

ᐊᓐ ᒑᒀᓐ ᓈᑎᐙᔨᐦᑖᑯᐦᒡ
ᒑ ᐃᐦᑖᑦ ᐊᐙᓐ ᒑ ᒌᐦ ᐐᒋᐦᐄᐙᑦ ᑭᔮᐦ ᒫᒃ ᐊᐙᓂᒌ ᑖᓂᑎᐦ ᒥᒄ ᐋᑎ ᐅᐎᐦᒌᒡ ᐊᑎᑎᐤ ᒑ ᒌᐦ
ᐙᐦᒋᔨᐙᔨᒡ ᒑ ᒌᐦ ᐱᒋᔅᑎᓂᒥᔨᒡᐦ ᐊᐙᔨᐤᐦ ᐅᒋᔅᒑᔨᐦᑎᒧᐎᓂᐙᔨᐤ ᑭᔮᐦ
ᐅᑎᑖᔨᐦᑎᒧᐎᓂᐙᔨᐤ᙮
ᐄᔨᔨᐤ ᑭᔮᐦ ᐄᔥᒌᒫᐤ ᒋᔅᒑᔨᐦᑎᒧᐎᓐ ᓈᔥᑖᑆᐦ ᒋᔥᑎᒫᐎᓐ ᑭᔮᐦ ᐊᓂᔮ ᑯᑎᑭᒡ ᐊᐙᓂᒌ ᐊᓂ
ᐃᐦᑖᐎᓂᐦᒡ ᐋᔑ ᐐᐦᑎᐦᒡ ᑭᔮᐦ ᔮᔨᑖ ᓂᑎᐙᔨᐦᑖᑯᓐ ᐐᐦ ᒋᔅᒑᔨᐦᑖᑯᐦᒑ ᒑ ᒌᐦ ᐄᔑ
ᑖᐦᑭᐦᐄᒑᐱᔨᒡ ᐋᐱᑎᓰᐎᓐ᙮

ᑖᐃᔅᑉ ᒑ ᓂᑎᐙᔨᐦᑖᑯᐦᒡ
ᐊᓂᔮ ᒑ ᐄᔑ ᐊᔨᒥᐦᐋᑭᓂᐎᒡ ᐊᐙᓂᒌ ᑏᐙᐦᒡ ᐐᐦ ᒋᔥᒋᐱᔨᐦᑖᑭᓂᐎᒑ ᐊᓐ ᐋᐱᑎᓰᐎᓐ
ᐋᑯᑎᐦ ᒑ ᓂᑎᐙᔨᐦᑖᑯᐦᒡ ᑭᔮᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ᙮ 
ᐋᑯᑎᐦ ᔮᔨᑖ ᒑ ᐋᔨᒧᑖᒡ ᐄᔨᔨᐤ/ᐄᔥᒌᒫᐤ ᐱᒫᑎᓰᐎᓐ ᑭᔮᐦ ᐄᔨᔨᐤ/ᐄᔥᒌᒫᐤ ᐃᔨᐦᑎᐎᓐ᙮
ᓂᒧᐐ ᑭᑎ ᐐᐦ ᐃᔮᓯᐦᒌᓈᓂᐆ ᐊᓂᑎᐦ ᒑ ᒌᐦ ᐅᐦᒋ ᐐᒋᐦᐄᐙᒡ ᐊᐙᓂᒌ ᒑ ᒌᐦ ᑭᓂᐙᐱᐦᑎᐦᒡ
ᑭᔮᐦ ᐐᐦᑎᐦᒡ ᐋᑖᔨᐦᑎᒥᐦᐄᑯᒡ ᐊᓂᑎᐦ ᐋᔑ ᒥᓯᓈᑖᔨᒡᐦ ᒥᓯᓂᐦᐄᑭᓐᐦ ᑭᔮᐦ ᔮᔨᑖ ᒑ ᐐᐦ
ᐱᒋᔅᑎᓂᐦᒡ ᐊᓂᔮ ᐐᔨᐙᐤ ᐋᔑ ᐙᐱᐦᑎᐦᒡ ᒑ ᐐᐦᑎᐦᒡ ᓈᔥᑎᐐᓈᓂᐎᐎᔨᒡᐦ᙮

 

ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᒑᒀᓐ
ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᒑᒀᓐ ᒑ ᒌᐦ ᐄᔑᓈᑯᐦᒡ ᐋᑯᑎᐦ ᓅᐦᑖᐱᔨᒡ ᐋᑳ ᒥᐦᒑᑎᐦᒡ ᐊᐙᓂᒌ
ᑭᔮᐦ ᐅᑎᐦ ᐙᔅᑳ ᐋᐦ ᐐᐦᒋᐦᐄᐙᒡ᙮
ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᐊᓐ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐊᑎᑎᐤ ᒥᔥᑏᐦ
ᓂᑎᐙᔨᐦᑖᑯᓐ ᐅᑖᐦ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ᙮ 
ᐊᓂᒌ ᒦᓐ ᑳᓂᐙᐱᐦᑎᐦᒡ ᑭᔮᐦ ᐊᓂᒌ ᐙᔮᔨᐦᑎᒥᐦᐄᑯᒡ ᒑ ᐄᔅᐱᔨᐦᑖᑭᓂᐎᐎᔨᒡ ᒑᒀᔨᐤ
ᓂᑎᐙᔨᐦᑖᑯᓂᔨᐤ ᔮᔨᑖ ᒑ ᒋᔥᑖᔨᐦᑎᐦᒡ ᐊᓂᔮ ᐋᑖᔨᐦᑎᒥᐦᐄᐙᔨᒡ ᐅᑖᐦ ᐅᐦᒋ ᐃᐦᑖᐎᓂᐦᒡ᙮ 

ᐋᐦᒸᔮ ᐎᔮᔨᐦᐦᑖᑯᐦᒡ ᐋᐦ ᐎᔮᔨᐦᑖᑯᐦᒡ ᐋᐦ ᓂᑑᒋᔅᒑᔨᐦᑖᑯᐦᒡ ᒑ
ᒌᐦ ᐄᔑ ᑖᐦᑭᐦᐄᒑᐱᔨᒡ

ᒦᓐ ᐋᐦ
ᑭᓂᐙᐱᐦᑎᑭᓂᐎᒡ

ᐋᐦ ᐃᐦᑐᑎᑭᓂᐎᒡ ᐋᐦ
ᐎᔮᔨᐦᑖᑰᐦᒡ ᒑᒀᓐ

ᐹᑎᒫᐦ ᑳ ᐄᔑ
ᐎᔮᔨᐦᑖᑯᐦᒡ


	ᐃᐦᑖᐎᓂᐦᒡ ᑳ ᐱᒦᐦᑭᑭᓂᐎᒡ ᑎᐹᒋᒨᓯᓂᐦᐄᑭᓐ
	ᐋᐦ ᒫᒨᐱᔥᑎᑭᓂᐎᒡ ᒑᒀᓐ ᒑ ᐋᔨᒧᑖᒡ
	ᐊᓂᒌ ᑳ ᐋᐱᑎᔑᔥᑎᐦᒡ ᐅᑎᑖᔨᐦᑎᒧᐎᓂᐙᐤ


